
TÍÐINDI

Bryggjan í Bergen sera væl umtókt ferðamál

Ferðafólk taka 
træpetti, skelti, 
togendar og 
pissa á søgu­
ligar bygningar

Søguliga økið Bryggjan 
í norska býnum Ber­
gen hevði í fjør slakar 
tvær milliónir vitjandi. 
Stórur partur av ferða­
fólkunum koma til býin 
við ferðamannaskipum. 
Nú leggur atburðurin 
hjá ferðafólkum stórt 
trýst á blíðskapin hjá 
fólkinum í Bergen. 

Bryggjan er eitt øki 
við træhúsum, sum 

felagsskapurin UNES­
CO í 1979 lýsti at vera 
heimsarvur. Bryggjan 
er livandi øki við handl­
um, kaffistovum, mat­
stovum og annað.

Sambært Agathe 
Hoff, sum er arkitektur 
hjá Bryggen, pilka ferða­
fólk træpetti av teimum 
søguligu bygningunum, 
og nú kemur skjótt hol á 
ymsastaðni.

Agathe Hoff sigur 
við norske Dagbladet, 
at ferðafólk eisini taka 
aðrar lutir í økinum 
–  skelti, togendar, múr­
steinar og eisini mold. 
Og so pissa tey í stórum 
tali á søguligu bygning­
arnar.

Bara í juni mánaði í ár 
hevði Bryggen 450.000 
vitjandi, og toilettum­
støður eru als ikki til so 
mong vitjandi. Tí pissa 
nógv í smogum, um 
húsahornini og aðra­
staðni. 

– Tá ið eg síggi onkran 
pissa á Bryggen, sigi eg 
við tey, »veitst tú av, at 
tú oyðileggur heims­
arvin«. Tá verða tey flóv, 
sigur Agathe Hoff við 
Dagbladet.

Aðrir býir kenna 
eisini til pissandi ferða­
fólk. Í Keypmannahavn 
doyði eitt 25 metrar 
høgt træ við Rundatorn 
av pissi. 

Næstan triðja 
hvørt ferðafólk 
kemur úr USA

2,1 millión ferðafólk 
vitjaðu Ísland frá juni í 
fjør til juni í ár. Av teim­
um komu 618.000 úr 
USA, og tað svarar til góð 
28 prosent. Næststørsti 
bólkurin er bretar, teir 
vóru 278.000 í tali. 

Hetta skrivar RUV 
burtur úr kanning av 
ferðafólkum.

87 prosent av útlend­
ingum, sum koma til 
Íslands, koma at halda 
frí. Ferðafólkini eru 
sum heild væl nøgd við 
uppihald í Íslandi, og at 

tey siga seg vera sinnað 
at viðmæla Ísland sum 
ferðamannaland.

93 prosent av ferða­
fólkunum koma til 
Reykjavíkar, og síðani 

fara flestu teirra eisini á 
suðurlandið at vitja. 

Sambært kanningini 
brúktu ferðafólk umleið 
5 milliardir krónur á 
ferðum í Íslandi.

Ísland hevði 
2 milliónir ferðafólk

Ferðafólk pissa á 
heimsarv í Bergen

Kommunala Eftirlitið góðkennir sáttmála

Nógvir amerikanarar vitja Ísland

Eyðun Klakstein

Í januar mánaði í ár hevði 
Norðlýsið fleiri greinar 
um avrikssáttmála, 
sum var gjørdur millum 
Klaksvíkar kommunu og 
Spaniastovu. Sáttmálin 
tryggjaði Spaniastovu 
kommunalan stuðul 
í fimm ár. Norðlýsið 
samantvinnaði avriks­
sáttmálan við eina um­
skipan av ungdómsshúsi 
í Klaksvík, har nýggjur 
leiðari var settur, og 
har avrikssáttmáli sam­
stundis skuldi vera 

gjørdur við privata felag­
ið hjá fráfarandi stovn­
leiðaranum.

Umrøðan fekk Kom­
munala Eftirlitið at biðja 
Klaksvíkar kommunu 
um eina frágreiðing um 
viðurskiftini og um at fáa 
øll skjøl í málinum.

Í svarskrivinum sigur 
Klaksvíkar kommuna 
millum annað, at stuðul­
in til Spaniastovu er ein 
partur av nátúrliga kom­
munala virkseminum, 
og at hetta er ein partur 
av kommunufulltrúnni. 
Kommunan metir, at 

Spaniastova hevur týdn­
ing fyri mentanarum­
hvørvið í Klaksvík, og 
við avrikssáttmálanum 
rindar kommunan felag­
num eina mánaðarliga 
upphædd fyri at veita 
eitt ávíst tal av mentan­
arupplivingum.

Nú hevur Kommunala 
Eftirlitið gjørt niðurstøðu 
í málinum. 

– Soleiðis sum málið 
er lýst, metir Heilsu- og 
innlendismálaráðið, at 
stuðulin til Spaniastovu 
hevur heimild í kom­
munufulltrúnni, og at 
grundarlag ikki er fyri 
at halda, at kommunan 
hevur stuðlað Spania­
stovu í stríð við lóg­
gávuna. Soleiðis um 
málið er lýst er ei held­

Eyðun Klakstein

Leiðarin í Sea Shepherd 
er fegin um, at tónleikarin 
Fatboy Slim letur lønina, 
hann fekk fyri at spæla á 
G! Festivalinum, til um­
hvørvisfelagsskapir.

Trýst var lagt á Fatboy 
Slim fyri at fáa hann 
at avlýsa konsertina í 
Føroyum, tí føroyingar 
drepa grind, men hann 
valdi at standa ímóti og 

at gjøgnumføra kon­
sertina. Hinvegin avlýsti 
Lewis Capaldi og Princess 
Nokia sínar konsertir 
eftir trýst frá umhørvis­
felagsskapum.

Eftir framførsluna á G! 
Festivalinum kom Fatboy 
Slim við fráboðan, har 
hann segði, at hann fór 
at lata lønina, hann fekk 
fyri at spæla á G!, til um­
hvørvisfelagsskapir, sum 
arbeiða við havumhvørvi. 

Fráboðanin hjá Fatboy 
Slim ljóðaði soleiðis:

– Øll lønin fyri fram­
førsluna fer til um­
hvørvisfelagskapir. Hon 
skal brúkast til at undir­
vísa oyggjabúgvarnar og 
vera eitt ískoyti til list 
og mentan í einari roynd 
at fáa tey at gevast við 
grindadrápi og at gagn­
nýta ferðavinnu sum 
part av búskapinum. Eg 
leggi nógv í hetta, og eg 

Kommunala Eftirlitið hevur góðkent 
avrikssáttmála millum Klaksvíkar 
kommunu og Spaniastovu

WATSON 
FEGIN UM 
FATBOY 
SLIM
Paul Watson heldur, at Fatboy Slim skuldi havt 
avlýst konsertina í Føroyum, men hann er fegin 
um fráboðanina frá enska tónleikaranum


